
ABSTRAK 
 

PENGARUH  KEPIMPINAN  PENGAJARAN  PENGETUA  DAN  KUALITI 
PENGAJARAN  GURU  TERHADAP  PEMBELAJARAN  PELAJAR DI  

SEKOLAH 
 
Tujuan kajian ini adalah  untuk mengenal pasti pengaruh  kepimpinan pengajaran 
pengetua, kualiti pengajaran guru dan disiplin pembelajaran pelajar  di sekolah-
sekolah menengah mubaligh Kristian di Sabah.  Kepimpinan pengajaran pengetua 
dibahagikan kepada lima sub domain manakala kualiti pengajaran guru dan 
disiplin pembelajaran pelajar dibahagikan kepada 4 sub domain masing-masing.  
Kajian ini adalah kajian kuantitatif yang menggunakan kaedah tinjauan sampel. 
Data pengetua diperoleh daripada instrumen Standard Kualiti Pendidikan 
Malaysia(SKPM) manakala data guru diperoleh daripada instrumen Penilaian 
Anugerah Beluran, Sandakan dan Telupid (PABeST) dan instrumen Penilaian 
Disiplin Pembelajaran Pelajar (PDPP) digunakan untuk mengutip data pelajar.  
Pemboleh ubah bebas ialah kepimpinan pengajaran pengetua dan kualiti 
pengajaran guru manakala pemboleh ubah bersandar ialah disiplin pembelajaran 
pelajar.   Sampel kajian terdiri daripada 30 orang pengetua dan 300 orang guru 
dari sekolah menengah mubaligh Kristian di Sabah yang dipilih berdasarkan 
kaedah persampelan bertujuan serta 300 orang pelajar dari kelas baik, sederhana 
dan lemah yang dipilih berdasarkan kaedah persampelan secara kuota.  Data 
kuantitatif yang diperoleh telah dianalisis dengan menggunakan program SPSS 
(Statistical Package for Social Science) versi 15.0.  Prosedurnya melibatkan ujian 
normaliti,  ANOVA satu hala,  analisis statistik perihalan (min, sisihan piawai dan 
peratus) dan analisis statistik inferensi (korelasi Bivariate jenis Pearson pada aras 
signifikan p<0.05 dan analisis regresif linear) untuk menghurai dan mengenal 
pasti ketiga-tiga pemboleh ubah.  Keputusan kajian menunjukkan terdapat 
hubungan yang signifikan antara kualiti pengajaran guru (p=.000,  r= 0.968, m 
=3.46 ; SP = 0.62) terhadap disiplin pembelajaran pelajar.  Namun demikian sub 
domain pemantauan kepimpinan pengajaran pengetua (p= -0.256, r= 0.238) 
dengan sub domain persediaan belajar oleh pelajar tidak menunjukkan hubungan 
yang signifikan atau berkorelasi antara satu sama lain. Analisis regresi linear 
menunjukkan tahap kualiti pengajaran guru menyumbang sebanyak 93.8% 
terhadap disiplin pembelajaran pelajar di mana sub domain kenal diri (p<0.01; r2 
=0.765) dan kesungguhan guru (p<0.01; r2 =0.901) menyumbang peratusan 
yang paling tinggi berpandukan analisis regresi linear.   Dapatan ini mengesahkan 
bahawa pengajaran guru yang berkualiti menyumbang ke arah pembentukan 
disiplin pembelajaran pelajar di sekolah-sekolah menengah mubaligh Kristian di 
Sabah. 

ABSTRACT 
 
The purpose of this study was to identify the influence of principals’ instructional 
leadership and teachers’ teaching qualities towards students’ learning discipline in 
Sabah’s secondary mission schools.  The principals’ instructional leadership 
consisted of 5 sub domains whereas teachers’ teaching qualities and students’ 
learning discipline consisted of 4 sub domains respectively.  This was a 
quantitative study which used survey study method to collect data.  Principals’ 
data were collected using the Quality Standard of Malaysia Education (SKPM) 
instrument whereas teachers’ data using Beluran, Sandakan and Telupid 
Assessment Award (PABeST) instrument and Students’ Learning Discipline 
Assessment (PDPP) instrument was used to collect students’ data.  Independent 
variable consisted of  principals’ instructional leadership and teachers’ teaching 
qualities whereas dependent variable consisted of  students’ learning discipline.    
Samples consisted of  30 principals together with 300 teachers from Sabah’s 
mission schools which were selected using the purposive sampling method and 
300 students from good, average and poor academic achievements classes were 
chosen using the quota sampling method.  Quantitative data were analyzed using 
SPSS (Statistical Package for Social Science) version 15.0. The procedures 
involved normality test,  one-way ANOVA, descriptive statistics analysis (mean, 
standard deviation and percentage) and inferential statistics analysis (Bivariate 
Pearson Correlation at the p<0.05 significant level, linear regression analysis) to 
describe and identify the three variables. The results indicated that there were 
significant differences between teachers’ teaching qualities (p=.000,  r=0.968, m 
=3.46 ; SD = 0.62) towards students’ learning discipline.  As for principals’ 
instructional leadership towards students’ learning discipline, sub domain 
observation by principal (p= -0.256, r= 0.238) towards preparation of students 
showed insignificance.  An analysis on linear regression showed that quality 
teaching among teachers contributed 93.8% towards students’ learning discipline 
of which knowing own ability sub domain (p<0.01; r2 =0.765)  and diligence 
(p<0.01; r2 =0.901) contributed the highest percentage based on the linear 
regression analysis.  These findings verified that quality teaching among teachers’  
contributes to  students’ learning discipline in Sabah’s secondary mission school. 

